
«ԳՈՒՅՔ ՀԵՏ ՎԵՐՑՆԵԼՈՒ,  ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԳՈՒՅՔ  ԱՄՐԱՑՆԵԼՈՒ ԵՎ  ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	ՀՀ արդարադատության նախարարություն
	29.01.2026թ.

	
	/27.3.2/3258-2026

	Ի պատասխան Ձեր' 2026 թվականի հունվարի 14-ի թիվ 01/20.1/943-2026 գրության' կից ներկայացվում է «Գույք հետ վերցնելու, գույք ամրացնելու և գույք նվիրաբերելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:
ԿԱՐԾԻՔ
«Գույք հետ վերցնելու, գույք ամրացնելու և գույք նվիրաբերելու մասին» Հայաստանի Հանրապետության կառավարության որոշման նախագծի վերաբերյալ 

1․ «Գույք հետ վերցնելու, գույք ամրացնելու և գույք նվիրաբերելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետում անհրաժեշտ է հստակեցնել Պետական գույքի կառավարման կոմիտեի նախագահի և  համապատասխան պետական ոչ առևտրային կազմակերպության հետ միջև կնքված պայմանագրի վավերապայմանները։
Բացի այդ, նշված կետի վերջում «,» կետադրական նշանն անհրաժեշտ է փոխարինել «։» կետադրական նշանով։

	2․ Նախագծի 5-7-րդ կետերը վերաբերում են համայնքի սեփականություն հանդիսացող հողամասի նվիրաբերությանը։ 
Նախագծի 5-րդ կետով նախատեսվում է ընդունել համայնքի սեփականություն հանդիսացող հողամասի նվիրաբերությունը, մինչդեռ նշվածի մասով Նախագծի վերնագրում բացակայում է որևէ նշում, ուստի անհրաժեշտ է Նախագծի վերնագիրը հստակեցնել՝ վերանայելով նաև Նախագծի նախաբանը։
Միաժամանակ, նկատի ունենալով Հայաստանի Հանրապետության հողային օրենսգրքի 65-րդ հոդվածի 6-րդ մասը, համաձայն որի՝ պետության սեփականություն հանդիսացող հողամասերը կառավարության որոշմամբ, իսկ համայնքի սեփականություն հանդիսացող հողամասերը` կառավարության համաձայնությամբ, նվիրաբերության պայմանագրով անհատույց սեփականության իրավունքով կարող են տրամադրվել սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով: Կառավարության համապատասխան որոշման մեջ և նվիրաբերության պայմանագրում պետք է 
սահմանվեն հողամասի օգտագործման նպատակներն ու պայմանները: Պետության սեփականություն հանդիսացող հողամասը կամ դրա նկատմամբ իրավունքները կառավարության որոշմամբ, իսկ համայնքի սեփականություն հանդիսացող հողամասը կամ դրա նկատմամբ իրավունքները կառավարության համաձայնությամբ կարող են ներդրվել իրավաբանական անձի կանոնադրական կամ բաժնեհավաք կապիտալում։ Ընդ որում, ներդրվող հողամասի կամ դրա նկատմամբ իրավունքի արժեքը չպետք է ցածր լինի տվյալ հողամասի կադաստրային արժեքից՝ անհրաժեշտ է Նախագծի 5-7-րդ կետերը լրացուցիչ հիմնավորել և խմբագրել։
Բացի այդ, Նախագծի 5-րդ կետում «մակերեսով հողամասի» բառերն առաջարկում ենք նախատեսել «հեկտար» բառից հետո։

	3․ Նախագծի 6-րդ կետը իմաստային առումով հստակ չէ, ուստի առաջարկում ենք «իրականացնել» բառը հանել։
Բացի այդ, Նախագծի 6-րդ կետում կիրառվում է «Արարատի համայնքապետ», իսկ 7-րդ կետի 1-ին ենթակետում՝ «Արարատ համայնքի ղեկավար» ձևակերպումները։ Ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը՝ անհրաժեշտ է նշված ձևակերպումները համապատասխանեցնել միմյանց։
	Ընդունվել է
Որոշման նախագծից հանվել է 6-րդ կետը:

	4․ Նախագծին կից ներկայացված փաստաթղթերի ուսումնասիրությունից պարզ է դառնում, որ Նախագծի 8-րդ կետով Հայաստանի Հանրապետության Արարատի մարզի Արարատ համայնքին նվիրաբերվող գույքը հանդիսանում է պետական սեփականություն։
Նշված հաշվի առնելով՝ անհրաժեշտ է Նախագծի նախաբանում հղում կատարել նաև Հայաստանի Հանրապետության կառավարության 2024 թվականի դեկտեմբերի 19-ի թիվ 2037-Ն որոշման Հավելված 2-ի 9-րդ կետին, համաձայն որի՝ պետական գույքը նվիրաբերության սուբյեկտներին տրվում է Հայաստանի Հանրապետության կառավարության որոշման հիման վրա:
Բացի այդ, Նախագծի 8-րդ կետում անհրաժեշտ է հստակեցնել, որ նվիրաբերվող գույքը սեփականության իրավունքով պատկանում է Հայաստանի Հանրապետությանը։
Միաժամանակ, նկատի ունենալով, որ Նախագծի 8-րդ կետով նախատեսված Հայաստանի Հանրապետության Արարատի մարզի Արարատ համայնքին նվիրաբերվող գույքը ամրացված է Հայաստանի Հանրապետության կրթության, գիտության, մշակույթի և սպորտի նախարարությանը՝ ուստի անհրաժեշտ է նշված գույքը հետ վերցնել և նվիրաբերել։ Նշվածը հաշվի առնելով՝ անհրաժեշտ է Նախագծի 8-րդ կետը խմբագրել։

	5․ Նախագծի 9-րդ կետի 1-ին ենթակետի «բ» պարբերությամբ Հայաստանի Հանրապետության կրթության, գիտության, մշակույթի և սպորտի նախարարին հանձնարարվում է սույն որոշումն ուժի մեջ մտնելուց հետո երկամսյա ժամկետում Արարատ  համայնքի ղեկավարի հետ կնքել գույքի նվիրաբերության պայմանագիր՝ դրանում սահմանելով, որ նվիրաբերության պայմանի խախտման դեպքում Հայաստանի Հանրապետության կառավարության պահանջով նվիրաբերությունը կհամարվի վերացված և նվիրաբերություն ստացողը պարտավոր է Հայաստանի Հանրապետությանը վերադարձնել նվիրաբերված գույքը՝ դրա վրա կատարված անբաժանելի բարելավումների հետ միասին, որոնք փոխհատուցման ենթակա չեն։
Հայաստանի Հանրապետության քաղաքացիական օրենսգրքի 605-րդ հոդվածի 6-րդ մասի համաձայն՝ եթե նվիրաբերություն ստացողը նվիրաբերած գույքն օգտագործել է նվիրաբերողի սահմանած նշանակությանն անհամապատասխան, կամ այդ նշանակությունը փոփոխվել է սույն հոդվածի 5-րդ կետով նախատեսված կանոնների խախտմամբ, ապա նվիրաբերողը, նրա ժառանգները կամ այլ իրավահաջորդն իրավունք ունեն պահանջել նվիրաբերության վերացում:
Նշված կարգավորումը հաշվի առնելով՝ անհրաժեշտ է Նախագծի 9-րդ կետի 1-ին ենթակետի «բ» պարբերության ձևակերպումները համապատասխանեցնել օրենսգրքին։
Բացի այդ, Նախագծի 9-րդ կետի 1-ին ենթակետի «ա» պարբերությունում որոշման 1-ին կետին կատարված հղումն անհրաժեշտ է վերանայել նկատի ունենալով, որ նշված կետը վերաբերում է գույք հետ վերցնելուն և ամրացնելուն։
	     



Ընդունվել է

	Միաժամանակ, Նախագծի 9-րդ կետի 1-ին ենթակետի պարբերությունների համարակալումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝  (...) Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	     



Ընդունվել է

		 ՀՀ ֆինանսների նախարարություն 
	03.02.2026թ.

	
	01/34-3/1450-2026

	  Ձեր 14.01.2026թ. N 01/20.1/943-2026 գրությամբ ներկայացված՝ «Գույք հետ վերցնելու, ամրացնելու և գույք նվիրաբերելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
 - Նախագծի 1-ին կետով առաջարկվում է ՀՀ ՏԿԵՆ պետական գույքի կառավարման կոմիտեին (այսուհետև՝ Կոմիտե) ամրացված գույքից հետ վերցնել և ամրացնել ՀՀ ԿԳՄՍ նախարարությանը (այսուհետև՝ Նախարարություն)՝ սպորտային համալիր կառուցելու նպատակով, իսկ 5-րդ կետով էլ նախատեսվում է Արարատի մարզի Արարատ համայնքի սեփականություն հանդիսացող գույքն ամրացնել Նախարարությանը՝ մարզադպրոցի ավտոկայանատեղի կառուցելու նպատակով:  Առաջարկում ենք 5-րդ կետում ուղղել վրիպակը և «մարզադպրոց» բառը փոխարինել «սպորտային համալիր» բառերով։
Վերոնշված գույքերի ամրացումը Նախարարությանը պայմանավորված է ՀՀ կառավարության 2025 թվականի օգոստոսի 28-ի N1238-Լ և ապրիլի 30-ի N 535-Ա որոշումների կիրարկմամբ, որոնցով նախատեսվում է կառուցել սպորտային համալիրներ և այդ նպատակով ՀՀ 2026թ. պետական բյուջեով 1163 ծրագրի «32001 Մարզական օբյեկտների շինարարություն» միջոցառման շրջանակներում Արարատում մարզական համալիրի կառուցման նպատակով Նախարարությանը նախատեսված է 230.0 մլն դրամ:
Միաժամանակ, Նախագծի 8-րդ կետով առաջարկվում է ՀՀ կառավարության 30.04.2025թ. N 535-Ա որոշմամբ Նախարարությանն ամրացված գույքը նվիրաբերել ՀՀ Արարատի մարզի Արարատ համայնքին՝ Արարատ համայնքում նոր մարզադպրոց կառուցելու նպատակով։
Այդ կապակցությամբ առաջարկում ենք նշված կետում ավելացնել դրույթ՝ մարզադպրոցի կառուցման և հետագա շահագործման ծախսերը համայնքի միջոցների հաշվին իրականացնելու վերաբերյալ, նկատի ունենալով այն, որ ՀՀ պետական բյուջեով միջոցներ նախատեսվել են Արարատ համայնքում միայն մարզական համալիրի կառուցման նպատակով: Հակառակ պարագայում՝ Համայնքի կողմից իր միջոցների հաշվին չիրականացնելու դեպքում, առաջարկում ենք Նախագծի 8-րդ կետից հանել «՝ Արարատ համայնքում նոր մարզադպրոց կառուցելու նպատակով» արտահայտությունը:
	


Ընդունվել է
































Ընդունվել է
Լրամշակվել է որոշման նախագիծը-8-րդ կետը

		
ՀՀ Տարածքային կառավարման և ենթակառուցվածքների նախարարություն 
	22.01.2026 թ.

	
	ԴԽ//2311-2026

	«Գույք հետ վերցնելու, գույք ամրացնելու և գույք նվիրաբերելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
hաշվի առնելով այն հանգամանքը, որ Նախագծի 1-ին կետում նշվում է Արարատի մարզ, համայնք Արարատ, Շահումյան փողոց 62 հասցեում գտնվող անշարժ գույքից (այսուհետ՝ Գույք) առանձնացվող` որպես առանձին միավոր անշարժ գույքի մասին, ուստի առաջարկում ենք Նախագծով սահմանել, որ առանձնացվող գույքը ՀՀ կրթության, գիտության, մշակույթի և սպորտի նախարարությանը կամրացվի միայն Գույքի բաժանման պետական գրանցման աշխատանքների ավարտից հետո։
	








Ընդունվել է
Լրամշակվել է Որոշման նախագիծ նեկայացվել է նոր քննարկման:



	ՀՀ կադաստրի կոմիտե
	23.01.2026թ.

	
	ՍԹ/1037-2026

	   Ի պատասխան Ձեր 2026 թվականի հունվարի 14-ի N 01/20.1/943-2026 գրության՝ «Գույք հետ վերցնելու, գույք ամրացնելու և գույք նվիրաբերելու մասին» 
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
  1. Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված  ՀՀ, Արարատի մարզ, Արարատ քաղաք, Շահումյան 62 հասցեում գտնվող 1.85529 հա մակերեսով հողամասի, 3,359 քմ մակերեսով դպրոցի, 6.2 քմ մակերեսով օժանդակ շինության, 28.2 քմ մակերեսով կաթսայատան, 24.8 քմ մակերեսով ծածկի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 04072023-03-0039 վկայական): Նշված անշարժ գույքի նկատմամբ 2018 թվականի նոյեմբերի 13-ին կնքված ոչ բնակելի տարածքի անհատույց օգտագործման N 210/0018 պայմանագրի հիման վրա  գրանցված է «Հայաստանի Հանրապետության Արարատի մարզի Արարատ քաղաքի Ժորես Մկրտչյանի անվան հ. 1 հիմնական դպրոց» ՊՈԱԿ-ի անհատույց օգտագործման իրավունքը (անշարժ գույքի նկատմամբ իրավունքների պետական գրանցման N 03032025-03-0084 վկայական): Քննարկվող անշարժ գույքի կադաստրային գործի նյութերում առկա են իրավունքի պետական գրանցման դիմումին կից ներկայացված, որակավորված անձի կողմից կազմված հողամասի բաժանման հատակագիծ (0.76284 հա և 1.09260 հա) և Արարատ համայնքի ղեկավարի 2025 թվականի դեկտեմբերի 11-ի «Երկու միավորի բաժանվող գույքին հասցե տրամադրելու մասին» N 1592-Ա որոշում, համաձայն որի՝ բաժանվող միավորներին տրամադրվել է հասցե՝ Արարատ համայնք, Արարատ քաղաք, 
Ս. Շահումյան փողոց, 62, դպրոց և Արարատ համայնք, Արարատ քաղաք, 
Ս. Շահումյան փողոց, 62/4, հողամաս, մինչդեռ հայտնում ենք, որ նշված գույքային միավորների նկատմամբ իրավունքների պետական գրանցում դեռևս չի կատարվել: 
   Ելնելով վերոգրյալից՝ առաջարկում ենք Նախագիծը վերոնշյալ անշարժ գույքի մասով շրջանառության մեջ դնել միայն դրա նկատմամբ իրավունքների պետական գրանցումն իրականացնելուց հետո՝ Նախագծում արտացոլելով պետական գրանցման արդյունքում ձևավորված տվյալները:
	





            Ընդունվել է մասնակի
Որոշման նախագիծը լրամշակվել է, լրացվել է նոր 2-րդ կետ՝ տարածքի բաժանումը գրանցելու վերաբերյալ:

	   2. Առաջարկում ենք Նախագծի 5-րդ կետում նշել նաև հողամասի կադաստրային ծածկագիրը՝ 03-002-0003-0173:
	Ընդունվել է

	3.Նախագծի 7-րդ կետում որպես նվիրաբերության պայմանագրի կողմ առաջարկում ենք դիտարկել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին:

	Ընդունվել է
 Առաջարկին համապատասխան լրամշակվել է նախագծի 7-րդ կետը:


	ՀՀ քաղաքաշինության կոմիտե
	21.01.2026 թ.

	
	01/18.5/705-2026

	ՀՀ քաղաքաշինության կոմիտեն «Գույք հետ վերցնելու, գույք ամրացնելու և գույք նվիրաբերելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունի:
	Ընդունվել է


	ՀՀ Արարատի մարզպետարան
	19.01.2026թ.

	
	01//00310-2026

	     «Գույք հետ վերցնելու, գույք ամրացնելու և գույք նվիրաբերելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունենք:
   Միաժամանակ առաջարկում ենք հետագայում դիտարկել Արարատ համայնքի Խ. Աբովյան փողոցի 1-ին նրբանցք 1 հասցեում գտնվող 0.17608 հա մակերեսով բնակավայրերի բնակելի կառուցապատման հողամասի գործառնական նշանակությունը բնակավայրերի հասարակական կառուցապատման փոխելու հարցը, քանի որ այն ծառայելու է հասարակական կարիքների համար:
	

Ընդունվել է ի գիտություն:

	ՀՀ Տարածքային կառավարման և ենթակառուցվածքների նախարարություն
	11.02.2026 թ.

	
	ԴԽ//4664-2026

	«Գույք հետ վերցնելու, գույք ամրացնելու և գույք նվիրաբերելու մասին» ՀՀ կառավարության որոշման նախագծի վերաբերյալ առաջարկում ենք նախագծի 3-րդ կետով սահմանված գույքային իրավունքների պետական գրանցման աշխատանքներն իրականացնել ՀՀ կրթության, գիտության, մշակույթի և սպորտի նախարարության միջոցների հաշվին։
Միաժամանակ հայտնում ենք, որ Արարատի մարզ, համայնք Արարատ, Շահումյան փողոց 62 հասցեում գտնվող անշարժ գույքը «ՀՀ Արարատի մարզի Արարատ քաղաքի Ժորես Մկրտչյանի անվան թիվ 1 հիմնական դպրոց» ՊՈԱԿ-ին անժամկետ անհատույց օգտագործման իրավունքով ամրացվել է 13․11․2018 թվականին կնքված թիվ 210/0018 պայմանագրով
	


Ընդունվել է

	ՀՀ վարչապետի աշխատակազմ
	24.02.2026թ.

	
	02/16.32/5664-2026

	«Գույք հետ վերցնելու, գույք ամրացնելու և գույք նվիրաբերելու մասին» ՀՀ կառավարության որոշման նախագծի վերաբերյալ
	

	Իրավաբանական վարչության
Եզրակացություն
	

	1. Հիմք ընդունելով «Տեղական ինքնակառավարման մասին» օրենքի 35-րդ հոդվածի 1-ին մասի 16-րդ կետով սահմանված պահանջը, ներկայացված նախագծին կից անհրաժեշտ է ներկայացնել նաև ՀՀ Արարատի մարզի Արարատ համայնքի ավագանու որոշումը՝ համայնքային սեփականություն հանդիսացող Գույք 2-ը Հայաստանի Հանրապետությանը նվիրաբերելու վերաբերյալ:
	
Ընդունվել է
Արարատ համայնքի 13.03.2026թ. թիվ 047-Ա որոշմամբ նիստ 2 Արարատ քաղաքի հյ. Աբովյան փողոց 1-ին նրբանցք 1 հասցեում  գտնվող գտնվող, համայնքային սեփականություն հանդիսացող 03-002-0003-0173 կադաստրային ծածկագիրը կրող 0,17608 հա. մակերեսով բնակավայրերի հասարակական կառուցապատման հողամասը նվիրաբերել Հայաստանի Հանրապետությանը' մարզադպրոցի ավտոկայանատեղի կառուցելու նպատակով


	2.Նախագծի 6-րդ կետով սահմանված դրույթը դուրս է նախագծի կարգավորման առարկայից, հետևաբար չի համապատասխանում «Նորմատիվ իրավական ակտերի մասին» օրենքի 9-րդ հոդվածի 1-ին մասին:
	Ընդունվել է
Առաջարկին համապատասխան Որոշման նախագիծը լրամշակվել է՝ 6-րդ կետը հանվել է: 

	3.	Միևնույն ժամանակ, հարկ է նկատել, որ նախագծին կից փաթեթում առկա չեն նախագծի 1-ին կետով սահմանված անշարժ գույքերի նկատմամբ իրավունքների պետական գրանցման վկայականները: 

	Ընդունվել է
Փաստաթղթերի փաթեթում ներառվել է  Որոշման առաջին կետի  ընդհանուր վկայականը:

	Ֆինանսատնտեսագիտական վարչության
Եզրակացություն

	

	1.	Նախագծի 4-րդ կետի 3-րդ ենթակետով սահմանված է.  «...աշխատանքների ավարտից հետո  ներկայացնել առաջարկություն սպորտային համալիրները «Հիլզ» ՍՊԸ-ին հավատարմագրային կառավարման հանձնելու վերաբերյալ:» Առաջարկում ենք ներկայացնել պարզաբանում «Հիլզ» ՍՊԸ-ի ընտրության վերաբերյալ, հակառակ պարագայում քննարկել հավատարմագրային կառավարման հանձնելու գործընթացի իրականացման այլ եղանակ:
	Ընդունվել է
Հիմք ընդունելով ՀՀ կառավարության 28.08.2026թ. N1238 – Լ որոշման 10-րդ կետը լրամշակվել է Որոշման նախագծի 4-րդ կետի 3-րդ ենթակետը՝ հանվել է «Հիլզ» սահմանափակ պատասխանատվության ընկերությանը  բառերը:

	2.	Նախագծի 4-րդ կետի 3-րդ ենթակետում «սպորտային համալիրները» բառերը փոխարինել «սպորտային համալիրը» բառերով:
	
Ընդունվել է

	3.	Առաջարկում են Վարչապետի աշխատակազմ ներկայացվող փաթեթին կցել ՀՀ Արարատի մարզի Արարատ համայնքի սեփականություն հանդիսացող, Արարատ համայնքի Խ. Աբովյան փողոցի 1-ին նրբանցք 1 հասցեում գտնվող 0.17608 հա հողամասի նվիրաբերության վերաբերյալ համայնքի ավագանու համապատասխան որոշումը:
	
Ընդունվել է

	4.	Նախագծի 6-րդ կետը իմաստային առումով հստակեցնելու նպատակով առաջարկում ենք  «իրականացնել» բառը հանել։
	Ընդունվել է
Որոշման նախագծից հանվել է 6-րդ կետը:

	5.	Նախագծի 6-րդ կետում կիրառվում է «Արարատի համայնքապետ», իսկ 7-րդ կետի 1-ին ենթակետում՝ «Արարատ համայնքի ղեկավար» ձևակերպումները։ Առաջարկում ենք նշված ձևակերպումները համապատասխանեցնել միմյանց։
	Ընդունվել է
Որոշման նախագծից հանվել է 6-րդ կետը:

	6.	Նախագծի 7-րդ կետում որպես նվիրաբերության պայմանագրի կողմ սահմանված է Հայաստանի Հանրապետության կրթության, գիտության, մշակույթի և սպորտի նախարարությունը: Առաջարկում ենք որպես կողմ դիտարկել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին:
	Ընդունվել է
Առաջարկին համապատասխան լրամշակվել է 7-րդ կետը:

	7.	Միաժամանակ, համաձայն ամփոփաթերթի, Արդարադատության նախարարության (3-րդ դիտարկում, 4-րդ դիտարկում) և Ֆինանսների նախարարության (1-ին դիտարկում) որոշ դիտարկումներ ընդունվել, սակայն չեն արտացոլվել նախագծում: 

	 Ընդունվել է 
Առաջարկին համապատասխան վերնայվել է Արդարադատության նախարարության և Ֆինանսների նախարարության դիտարկումները և լրամշակվել է որոշման նախագիծը:

	Տարածքային զարգացման և շրջակա միջավայրի հարցերի վարչություն
Եզրակացություն
	

	1. Նախագծի 1-ին կետով նախատեսված գույքի վկայականը Նախագծի փաթեթում ներառված չէ:
Միաժամանակ՝ կարևորելով Կադաստրի կոմիտեի կարծիքը՝ առաջարկում ենք Նախագիծը շրջանառության մեջ դնել Նախագծի 1-ին կետով նախատեսված գույքի նկատմամբ իրավունքների պետական գրանցումն իրականացնելուց հետո՝ Նախագծում արտացոլելով պետական գրանցման արդյունքում ձևավորված տվյալները:

	
   Ընդունվել է մասնակի
Լրամշակվել է Որոշման նախագիծը և հանձնարարվել է նախագիծը ընդունելուց հետո իրականացնել առանձնացված գույքերի պետական գրանցում:

	2. Նախագծի 5-րդ կետով նախատեսվում է ընդունել ՀՀ Արարատի մարզի Արարատ համայնքի սեփականություն հանդիսացող, Արարատ համայնքի Խ. Աբովյան փողոցի 1-ին նրբանցք 1 հասցեում գտնվող 0.17608 հեկտար մակերեսով հողամասի (Գույք 2) նվիրաբերությունը Հայաստանի Հանրապետությանը և ամրացնել Կրթության, գիտության, մշակույթի և սպորտի նախարարությանը՝ մարզադպրոցի ավտոկայանատեղի կառուցման նպատակով։
Նախագծի 6-րդ կետով ՀՀ Արարատի մարզի Արարատի համայնքապետին առաջարկվում է Գույք 2-ը մեկամսյա ժամկետում սահմանված կարգով նվիրաբերել Հայաստանի Հանրապետությանը:
Ստացվում է, որ Նախագծի 5-րդ կետով նախատեսվում է ընդունել Գույք 2-ի նվիրաբերությունն այն դեպքում, երբ 6-րդ կետով դեռևս միայն առաջարկվում է Գույք 2-ը նվիրաբերել և առկա չէ ՀՀ Արարատի մարզի Արարատ համայնքի ավագանու որոշումը՝ համայնքային սեփականություն հանդիսացող գույքը Հայաստանի Հանրապետությանը նվիրաբերելու վերաբերյալ:
Այս առումով առաջարկում ենք նվիրաբերության ընդունումը քննարկել բացառապես նվիրաբերողի կողմից համապատասխան որոշում կայացվելուց հետո:


Միաժամանակ՝ հաշվի առնելով Գույք 2-ի նպատակային նշանակությունը և Գույք 2-ի օգտագործման նպատակը՝ առաջարկում ենք Նախագծում ներառել դրույթ Գույք 2-ի նպատակային նշանակության փոփոխության վերաբերյալ:


	








Ընդունվել է
Արարատ համայնքի 13.03.2026թ. թիվ 047-Ա որոշմամբ նիստ 2 Արարատ քաղաքի հյ. Աբովյան փողոց 1-ին նրբանցք 1 հասցեում  գտնվող գտնվող, համայնքային սեփականություն հանդիսացող 03-002-0003-0173 կադաստրային ծածկագիրը կրող 0,17608 հա. մակերեսով բնակավայրերի հասարակական կառուցապատման հողամասը նվիրաբերել Հայաստանի Հանրապետությանը' սպորտային համալիրի ավտոկայանատեղի կառուցելու նպատակով: Որոշման նախագիծը լրամշակվել է:

Ընդունվել է
Արարատ համայնքի ղեկավարի կողմից նվիրաբերվող հողի նպատակային նշանակությունը փոփոխվել է և նշված որոշմամբ նվիրաբերվել է Հայաստանի Հանրապետությանը:

	ՀՀ Տարածքային կառավարման և ենթակառուցվածքների նախարարություն
	02.04.2026թ.

	
	ԴԽ//12862-2026

	«Գույք հետ վերցնելու, գույք ամրացնելու և գույք նվիրաբերելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք խմբագրել նախագծի 9-րդ կետի 2-րդ ենթակետը, և Արարատի մարզ, համայնք Արարատ, Շահումյան փողոց, 62/2 հասցեում գտնվող անշարժ գույքի հանձնման-ընդունման աշխատանքների կատարումը վերապահել ՀՀ կրթության, գիտության, մշակույթի և սպորտի նախարարին՝ հաշվի առնելով այն հանգամանքը, որ քննարկվող գույքն ամրացված է ՀՀ կրթության, գիտության, մշակույթի և սպորտի նախարարությանը։
	

Ընդունվել է
Առաջարկին համապատասխան Նախագիծը լրամշակվել է:


	ՀՀ կադաստրի կոմիտե
	01.04.2026թ.

	
	ՍԹ/6333-2026

	Ի պատասխան Ձեր 2026 թվականի մարտի 25-ի N 01/20.1/9421-2026 գրության՝ «Գույք հետ վերցնելու, որպես նվիրաբերություն գույք ընդունելու, գույք ամրացնելու և գույք նվիրաբերելու մասին» ՀՀ կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ հայտնում ենք հետևյալը.
Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված ՀՀ, Արարատի մարզ, Արարատ համայնք, քաղաք Արարատ, Շահումյան փողոց, 62 հասցեում գտնվող 03-002-0003-0115 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 1.85529 հա մակերեսով հողամասից առանձնացվող 1.09260 հա մակերեսով հողամասի նկատմամբ իրավունքների պետական գրանցում կատարված չէ:
   Միաժամանակ առաջարկում ենք Նախագծի 5-րդ կետում «N 20122025-03-0006» թիվը փոխարինել «N 11032026-03-0051» թվով՝ հաշվի առնելով այն հանգամանքը, որ 2026 թվականի մարտի 11-ին ՀՀ, Արարատի մարզ, Արարատ համայնք, քաղաք Արարատ, Խ. Աբովյան փողոց, 1-ին նրբանցք, 1 հասցեում գտնվող անշարժ գույքին տրամադրվել է իրավունքների պետական գրանցման նոր վկայական:

	






Ընդունվել է

Ի գիտություն:











Ընդունվել է

